
				এই পাতাটির মুদ্রণ সংশোধন করা প্রয়োজন। 
கச் সাহিত্য-পরিষৎ-পত্রিকা । [ sጃ ቸ�†
“গৃহৎ প্রস্থিতঃ” “জলাদুখিতঃ” এই সকল উদাহরণে অশ্ব, গৃহ, জল স্পষ্টতঃ অপাদান। কিন্তু তদ্ব্যতীত, যাহা হইতে লোকে ভয় পায়, যাহা উৎপত্তির হেতু, যাহা হইতে ৰিরাম হয়, যাহার নিকট হইতে গ্ৰহণ করা যায়, যাহার নিকট শোনা যায়, তাহারা সকলেই অপাদান-তাহদের সাধারণ লক্ষণ পঞ্চমী বিভক্তি ।
পুনশ্চ দেখ। ভূত্যায় ক্রুদ্ধতি, শত্রুবে দ্রুহতি, এই সকল স্থলে সংস্কৃত ব্যাকরণে ভৃত্যকে ও শক্রকে সম্প্রদানের কোঠায় ফেলিয়াছেন ও তাহদের অন্য পৃথক বিধি করিয়াছেন “ক্রোধদ্রোহের্ষদাসুয়ার্থনাং তদুদ্দেশ্যঃ সম্প্রদানম।” যিনি দানের পাত্ৰ বলিয়া সম্প্রদান, তিনি সৌভাগ্যশালী জীব। কিন্তু এই হতভাগ্য ক্ৰোধপাত্র ও দ্রোহপাত্ৰ ব্যক্তিরা সম্প্রদান শ্রেণিতে পড়িলেন কিরূপে ? তাহারা দৈবক্রমে চতুর্থী বিভক্তি গ্ৰহণ করিয়াছেন, এতদ্ভিন্ন অন্য হেতু দেখি না। এইরূপ “মোদকং শিশবে রোচতে’। ‘তত্তদা ভূমিপতিঃ পত্ন্যৈ দর্শয়ন ইত্যাদি স্থলেও কেবল চতুর্গ বিভক্তির খাতিরেই শিশুর ও পত্নীর সম্প্রদান সংজ্ঞা দেওয়া হইয়াছে। ক্রোধের পাত্ৰ দ্রোহের পাত্ৰ প্ৰভৃতিও যদি বিভক্তির খাতিরে সম্প্রদানের কোঠায় স্থান পায়, তবে বাঙ্গালা দানের পাত্ৰৰুে কৰ্ম্মসংজ্ঞা দিয়া বিভক্তির খাতিরে কৰ্ম্ম কারকের কোঠায় ফেলিলে এমন কি অপরাধ হইবে ?
আবার সংস্কৃত ব্যাকরণের অন্যরূপ কায়দাও আছে। ধৰ্ম্মে অভিনিবিষ্ট হয়, এই অর্থে ‘ধৰ্ম্মসভিনিবিশতে” এই বাক্যে ধৰ্ম্ম স্পষ্টতঃ অধিকরণ হইলেও উহার কৰ্ম্মসংজ্ঞা হইল । উপসর্গপূৰ্ব্বক ক্রুধ ধাতু ও দ্রুহ, ধাতুর সম্প্রদান কৰ্ম্ম হইয়া যায় ; শত্ৰবে দ্রুহতি, কিন্তু শত্রুমভিক্ৰন্থতি। দিব ধাতুর করণ। কারক বিকল্পে কৰ্ম্মসংজ্ঞা পায়। যেমন অক্ষান দীব্যতি অক্ষৈাদীব্যতি, এই কৰ্ম্মসংজ্ঞা কেন পায় ? কেবল দ্বিতীয়া বিভক্তির খাতিরে। যদি বিভক্তি চিহ্নের খাতিরে করণ, সম্প্রদান, অধিকরণ প্ৰভৃতি সকল কারকেই কৰ্ম্মসংজ্ঞা পাইতে পারে, তবে বাঙ্গলাভাষার ব্যাকরণ দানক্রিয়ার সম্প্রদানকে কৰ্ম্মসংজ্ঞা দিয়া এমন কি অপরাধ করিলেন ?
ব্যাকরণবিৎ পণ্ডিতেরা এই তর্কে নীরব হইবেন কি না জানি না, কিন্তু আমরা কেবল এক দানক্রিয়ার জন্য বাঙ্গলায় একটা পৃথক-কারক রাখিতে রাজি নাহি।
সম্প্রদানকে যদি তুলিতে হয়, অপাদানকে তুলিতে হইবেই। অপাদানের জন্য কোন বিভক্তি চিহ্নই নাই। হইতে, থেকে, প্ৰভৃতি অব্যয়গুলি বিভক্তির কাজ চালায়। আমরা দ্বারা, দিয়া প্ৰভৃতি পদকে করণকারকের বিভক্তি চিহ্ন বলিতে সন্মত নাহি ; হইতে, থেকে, প্রভৃতিকেও অপাদানের বিভক্তি বলিতে চাহিব না। উহারা স্বতন্ত্র আস্ত গোটা পদ । ংস্কৃত হইতে গৃহীত “দ্বারা” শব্দটিকে ছাড়িয়া দিলে বাকিগুলা হয় ত অসমাপিকাক্রিয়া হইতে উৎপন্ন হইয়াছে কিন্তু উহারা এখন মূল অর্থ পরিহার করিয়া সঙ্কীর্ণ অর্থে কেবল অব্যয় পদে शैigाईब्रांछि । ইংরেজিতে preposition cer objective case as পূর্বে ৰসিয়া উহাকে govern করে বা শাসন করে, ইহারা সেইরূপ বাঙ্গলা পদের পরে বসিয়া পদকে শাসন করে বা পদের সহিত অন্বিত হয়। ‘হিমালয় হইতে গঙ্গা আসিয়াছেন’ ( এস্থলে গঙ্গা কৰ্ত্তাকারক,

